
      

 

 koobida cilmi baaris lala sameeyay dhalinyarada qaxootiga iyo 

bulshooyinka soogalootiga ah 

Warqadan macluumaadka waxay ku saabsan tahay mashruuc cilmi baaris ah oo lagu 

baaray khibradaha dhalinyarada iyo qoysaskooda ee ka soo jeeda qaxootiga iyo kuwa 

aan qaxootiga ahayn ee soo galootiga ah.  Cilmi-baaristan waxaa la sameeyay intii u 

dhaxaysay 2020 iyo 2024, waxaana laga fuliyay Koonfurta Australia, iyo sidoo kale 

Maraykanka iyo Kanada.  

Ujeedada cilimi-baarista waxay ahayd: 

1. In la baaro khibradaha dhalinyarada ka soo 

jeeda qaxootiga iyo kuwa aan qaxootiga 

ahayn ee soo galootiga ah, si loo helo 

caddayn lagu taageerayo maslaxadooda; 

2. In la ogaado waxa muhiimka u ah 

dhalinyarada iyo qoysaskooda; 

3. In la fahmo sida dhalinyarada iyo 

qoysaskoodu u helaan caawimaada 

adeegyada, noocyada adeegyada ay helaan, 

iyo waxa ugu waxtarka badan ee ay helaan; 

4. In natiijooyinka cilmi-baarista lala wadaago 

dowladda, bixiyeyaasha adeegyada, iyo 

bulshooyinka, si loo hagaajiyo nidaamyada 

taageerada iyo adeegyada, laguna 

horumariyo maslaxada guud ee 

dhalinyarada. 

Soo koobidan waxaad ka akhrisan kartaa 

natiijooyinka iyo talooyin. Hirgelinta talooyinkan 

waxay ka caawin doontaa dhalinyarada iyo qoysaska inay horumariyaan caafimaadkooda 

maskaxeed iyo tan bulsho maadaama ay ku jiraan marxaladda  ‘Dib u dhiska nolol 

cusub.   

Hababka: waxa aan sameynay oo ah mashruucan cilmi-baarista? 

Cilmi-baaristan waxaa ka qeyb-galay dhalinyaro inta badan da'doodu u dhexeyso 15 

ilaa 24 sano, iyo xubno ka tirsan qoysaskooda, kuwaas oo ku nool Koonfurta 

Ustareeliya, Kanada, iyo Maraykanka. Ka qaybgalayaasha intooda badani waxay asal 

ahaan kasoo jeedeen: 



      

 

• Bariga Dhexe iyo Waqooyiga Afrika (tusaale, 
Afgaanistaan, Masar, Iiraan, Suuriya);  

• Bariga, Koonfurta, iyo Koonfur-bari Aasiya (tusaale, 
Bhutan, Shiinaha, Hindiya, Baakistaan) 

• Koonfurta, Bariga, iyo Galbeedka Afrika (tusaale, 
Itoobiya, Laaybeeriya, Soomaaliya, Saambiya);  

• Bartamaha iyo 
Koonfurta Ameerika 
(tusaale, Barasiil, 
Meksiko, Venezuela).  

Sahanka 
Cilmi-baaristu waxaa 
qeyb ka eheyd sahan ay 
ka qeyb galeen 1201 oo 
dhalinyaro ah. Sahanku 
wuxuu ka koobnaa 
su'aalo ku saabsan 
waayo-aragnimada 
dhalinyarada kadib soo 
galitaankooda dal 
cusub, gaar ahaan 
dhinaca , 

caafimaadka,waxbarashada, shaqada, yoolalkooda mustaqbalka, latacaalida takoorka, 
iyo inta ay dareemayaan in ay ka mid yihiin bulshada. 

Kooxaha la wajahay   
Cilmi-baaristu waxaa kamid ahaa 56 kooxood oo ka kooban dhalinyaro iyo xubno ka 
tirsan qoysaskooda oo ka soo jeeda meelo kala duwan. Dhalinyaradu waxay ku biireen 
kooxo ay ku jiraan dhalinyaro kale.  

Xubnaha qoysku waxay lahaayeen kooxo gaar ah oo ay 
ka mid yihiin waalidiin kale, walaalo, abtiyo/adeero iyo 
eedoyin/habryaro. 

Natijooyinka 
Degista wadan cusub 
Dhalinyaradu waxay la wadaageen sahanka iyo kooxaha diiradda saaraya cilmi-baarista 
in ay jiraan dhinacyo badan oo wanaagsan oo ku saabsan degista. Inta badan ka 

qaybgalayaashu waxay sameyeen xiriirro bulsho oo cusub oo waxay heleen siyaabo ay 
ku dareemaan inay guryahooda joogan deegaankooda cusub. Dhisida dareenka qayb ka 
ahaanshaha iyo aqoonsiga ayaa muhiim u ahaa dhalinyarada. Kuwa dareemay inay ka 
mid yihiin dhaqanka guud ee Ustareeliya iyo bulshada ay kasoo jeedaan qoomiyad ahaan 

labadaba ayaa niyadooda ka wanaagsaneed kuwa kale. 

Dhalinyaradu sidoo kale waxay ka hadleen caqabado sida cunsuriyadda, takooridda, iyo 
la qabsiga nidaamyada iyo luuqadaha cusub. Gudaha Ustareeliya, dhalinyarada muddo 
dheer ku noolayd dalka ayaa sheegay inay la kulmeen takoorid ka badan kuwa dhawaan 
yimid. Inkasta oo ay jiraan caqabado, dhalinyaraduwaxay qiimeeyeen dhinacyada 
wanaagsan ee noloshooda cusub, sida fursadaha badan, xorriyadda, iyo xuquuqda 
aadanaha. Inta badan waxay dareemayeen dhiirigelin inay ka qayb qaataan fursadahan. 
Xubnaha qoysasku waxay muujiyeen in ay ku faraxsanaayeen fursadaha iyo amniga ay 
carruurtooda ay heleen. 
 

Xiriirka Qoyska 
Xiriirka qoyska ayaa ahaa arrin muhiim u ah 
wanaagga nololeed ee dhalinyarada. Waxay 
bixiyeen taageero shucuur iyo mid wax ku ool ah, 
gaar ahaan markii dhalinyaradu wajahday 
caqabadaha la xiriira soo galootinimada. Si kastaba 
ha ahaatee, kala maqnaanshaha dadka ay jecel 
yihiin waxay ahayd arrin adag, iyadoo qaar ka mid 
ah ka qaybgalayaasha ay muujiyeen in ay ku 
dhibaatoodaan, gaar ahaan kuwa asalkooda ka soo 
jeeda qaxooti, kuwaas oo walwal ka qaba amniga 
xubnaha qoysaskooda. 

Waxbarashada iyo Shaqada 
Dhalinyaradu waxay lahaayeen yoolal xooggan oo ku saabsan waxbarashada iyo 
shaqada. Qiyaastii 80% ee dhalinyarada ka qayb galay sahanka ayaa sheegay inay 
rajeynayeen inay dhammeystiraan waxbarashada TAFE ama heer jaamacad, iyadoo 
rubuc ka mid ah ay hiigsanayaan inay helaan shahaado sare oo jaamacadeed. 
Dhalinyaradu waxay sidoo kale doonayeen inay gaaraan yoolalkooda waxbarasho iyo 
shaqo si ay u caawiyaan qoysaskooda. Kooxaha diiradda saaraysay ayaa muujiyay in qaar 
ka mid ah dhalinyarada ay ka hadlayeen dhibaatooyinka shaqo raadinta. Taasi waxay si 
gaar ah u saameysay wiilasha iyo dhalinyarada ragga ah oo dareemayay mas'uuliyad 
xooggan oo ku aaddan daryeelka qoysaskooda dhinaca dhaqaalaha. 

Caqabadaha caafimaadka iyo taageerada 
Dhalinyaradu waxay dareemayeen culaysyo kaga yimaada cadaadiska waxbarashada, 
dugsiga ama jaamacadda, waxayna ka hadleen caqabadaha ku saabsan buuxinta 
filashooyinka qoyska, ama khilaafaadka qoyska ee ku saabsan nooca waxbarashada iyo 
shaqooyinka. Dhalinyaradu waxay sidoo kale ka hadleen inay dareemayaan inay mas'uul 

Waan ogahay wixii waalidkay soo 
mareen si ay noo gaarsiiyaan halka 

aan joogno... si aan nolol wanaagsan 
u helno... wali way dadaalaan... 

maalin kasta aad bay u shaqeeyaan... 
mar kasta oo aan arko taas, waxay i 
xasuusisaa in aan dadaalo,, si aan u 

caawiyo ugana farxiyo noloshooda. 
[Qof dhallinyaro ah] 



      

 

ka yihiin taageeridda qoysaskooda dhaqaale ahaan hadda iyo mustaqbalkaba.  Afka 
Ingiriisiga wuxuu door weyn ka ciyaaray cadaadiska ay dareemayaan dhalinyaro badan, 
mararka qaarna wuxuu ku adkeeyey waxbarashada, sidoo kalena wuxuu ku keenay 
cadaadis dheeraad ah dhalinyarada ay mas'uuliyada saarantahay inay ka caawiyaan 
qoysaskooda helitaanka adeegyada kala duwan. Mararka qaarkood, filashooyinka 
dhaqanka ee guriga iyo kuwa bulshada ayaa is khilaafo, taasoo dhalinyarada ku abuurtay 
culays, iyo sidoo kale cunsuriyadda iyo takoorida bulshada guud dhexdeeda ayaa si xun 
u saameeyay caafimaadkooda. 

Guud ahaan, caafimaadka dhalinyarada ee ka 
hela taageero badan dugsiga iyo saaxiibada 
ama qoyska ayaa wanaagsanaa. Caafimaadka 
ayaa sidoo kale xiriir la leh in ay dhalinyarada 
dareemaan dareen inay ka tirsan yihiin 
bulshada dhaqankooda iyo bulshada  
Ustareeliya. Dhalinyaradu sidoo kale waxay 
wadaageen xeelado kala duwan oo ka 
caawiyay inay wajahaan caqabadaha iyo inay 
hagaajiyaan caafimaadkooda sida ciyaaraha, 

cibaadada, muusikada, iyo la kulanka asxaabta. 

Inkastoo qaar ka mid ah dhalinyarada ay sheegeen inay adeegyo u helaan 
caafimaadkooda sida caawimaad ku saabsan waxbarashada ama shaqada ama 
caawimaada caafimaadkooda guud, haddana intooda badan ma ay heleynin 
adeegyadaas. Caqabadaha ka hortaagan helitaanka adeegyadaas waxaa ka mid ahaa 
kalsooni darro ay ka dareensanyihiin nidaamyadaas, ama ceebta ku xeeran codsashada 
caawimaad ee arrimaha ay bulshada ceebta u arkaan sida caafimaadka maskaxda. 

Talooyinka kasoo baxay cilmi-baaristan 
❖ Koorsooyin luuqadda Af-ngiriisiga ah oo loogu talagalay dhammaan xubnaha 

qoyska, yar iyo weyn. 

❖ Nidaamyo wanaagsan oo lagu hubinayo in cunsuriyadda ama takoorida la yareeyo 

ama la joojiyo gebi ahaanba. 

❖ Taageero loogu talagalay dhalinyarada si ay shaqo u helaan iyo inay u shaqeeyaan 

si ay mustaqbalka u helaan shaqooyin. 

❖ Habraacyo fudud oo degdeg ah oo loogu talagalay fududaynta helida fiisooyinka si 

xubnaha qoyska ay iskugu yimaadaan. 

❖ Waddooyin fudud oo loogu talagalay helida deganaansho joogto ah iyo jinsiyad, 

gaar ahaan dadka codsanaya in magangelyo la siiyo. 

❖ Ku xirida qoysaska adeegyo kala duwan iyada oo loo marayo barnaamijyo soo 

dhoweyn ah iyo wada shaqeyn joogto ah oo ka dhexeysa bulshooyinka iyo 

adeegyada, oo ay ku jiraan dugsiyada. 

Waxyaabo badan ayaa noloshayda ka 
socda, waxa ay la mid tahay in aanan 

garanayn waxa aan rabo inaan diirada 
saaro mana garanayo si aan u kala  hor 

mariyo....Aad ayay culees ii saartaa. 
Qoyskaygu waa arrin, dugsigu waa arrin 

kale oo waxa nolosheyda ka baxsanna 
waa arrin kale waana runtii wax walaac 

leh. [Qof dhallinyaro ah] 



      

 

❖ Adeegyada waxay bixiyaan taageero joogto ah oo wax ku ool ah oo loogu talagalay 

qoysaska, si loo yareeyo shaqada dhalinyarada ay qabtaan si ay u taageeraan 

qoysaskooda. Tani waxay u oggolaaneysaa dhalinyarada inay ku lug yeeshaan 

waxbarashada iyo shaqada, iyo sidoo kale hawlaha bulshada si ay uga shaqeeyaan 

maslaxadooda. 

❖ Wacyi gelin ku saabsan sida looga fahansanyahay caafimaadka maskaxda 

nidaamyada  Ustareeliya, iyo noocyada taageerada ee la heli karo oo ku saabsan 

caafimaadka. 

Mahadsanidiin 
Waxaan jeclaan lahayn inaan aqoonsanno oo aan u muujinno ixtiraamkeena First Nations Peoples oo 

dhul dhaqameedkooda cilmi-baaristan lagu sameeyay. Koonfurta Ustareeliya, kooxda cilmi-baarista 

waxay ku sugnaayeen Dhulka Kaurna waxaana aan u muujinaynaa ixtiraamkeena odeyaasha Kaurna 

ee hore iyo kuwa hadda joogaba. 

Aad bay u mahadsan yihiin dhalinyarada iyo qoysaskooda ee ka qayb qaatay cilmi-baaristan. Waad ku 

mahadsan tihiin inaad na la wadaagteen fikradihiina iyo waayo-aragnimadiina, iyo sidoo kale inaad 

waqtiigiina si an xad lahayn noogu hibeeyseen. 

Waxaa sidoo kale mahadsan ururada nala shaqeeyay ee AMRC iyo MYSA ee Ustareeliya, NCP ee 

Canada, iyo IMCES ee Maraykanka, kuwaas oo hoggaaminayay cilmi-baarista intii ay socotay. Aad bay 

u mahadsanyihiin shaqaalaha iyo cilmi-baarayaasha laba-luuqadood ku hadla ee la shaqeynayay 

ururadani, kuwaas oo si adag ugu shaqeeyay taageeridda cilmi-baarista iyo xiriirinta dhalinyarada, 

qoysaska, iyo bulshada. 

Cilmi-baaristan waxa lagu suurto-geliyay tabarucaadka deeqsinimada leh ee ururrada la-

hawlgalayaasha ah iyo sidoo kale maalgelinta Golaha Cilmi-baarista Ustareeliya iyada oo loo marayo 

deeq isku-xidhka (LP190100740). Maalgelin dheeraad ah oo ka timid Preventive Health South Australia 

ayaa gacan ka geysatay soo saarista warbixintan. 

Wixii macluumaad dheeraad ah oo ku saabsan cilmi baaristan, fadlan la xiriir Prof 

Tahereh Ziaian: Tahereh.Ziaian@unisa.edu.au, Ph. +61 8 8302 1114 

